
BILGUMA BEREZIAREN EGINTZA. 

Uri ontako Euskal-itz jostaldien Bilguma dator gaur kontu ema- 
tera, bear dan errespetoarekiñ, leku au onratzen duten entzule 
guztiai, zér nolakoa dan, aurten, izkribatzalle, pintatzalle eta musi- 
kalarien indar-neurtzeetan, Batzar-epalle bereziak erabaki duten 
sari-emaldia. 

Irakurgai onenari eskeñitako sariya irabazi du On Franzisko 
Lopez Alen jaunak «Antziñako Nafar-mendiko oroitz bat» deritzaiona 
gatik, dalako azaldeari dagokiola moldatu ta izkribatua. Aldeera 
eraman du On Karmelo Echegaray jaunak «Euskaldun bikaiñ bat» 
izentzat duena izkera ederrean aurkeztu duelako. 

Edozeiñ gai ta neurritan izkribatutako biursakintzik onenaren- 
tzat agindutako sariya On Juan Ignazio Uranga jaunak irabazi du 
«¡Ama Euskara!» izendatzen dan eroso izkribatuaren egillea dalako; 
sari berezi bat eman zaio On José Artola jaunari «Euskaraz mintza 
gaitian,— munduan geran artian» azalkaitzat dutela ipiñi dituen Ipui 
guztiz pollitak gatik; irabazirik ere aldeera ta aipamen onragarria 
On Felipe Kasal Otegi ta On Juan Ignazio Uranga jaunak beren 
moldaeracho «Iruchulo» ta «Nekazari lanak» doai estimagarriak 
dituztelako. 

Euskal-lurrean diran eleizacho famatuetatik edozeiñ baten gañean 
izkribu kondairazko edo aditutakorik onena agertzen duenarentzat 
eskeñitako sariya On Juan Karlos Gerra jaunak irabazi du «Ama 
Birjiña Aranzazu-koaren kondaira» egoki ta izkera garbian aurkeztu 
duenagatik. 

Jostirudiko sariya irabazi zuen joan dan urteko Euskal-festan 
On Norberto Luzuriaga jaunak, zentzu eta intenzio aundiarekiñ 
zegokion lana egin zuelako. 

Nafarroako Euskal-Elkargoak amalaudunik onenarentzat eske- 
ñitako sariya eraman du On Marzelino Soroa jaunak «Chardiñ-Sal- 



R E V I S T A  B A S C O N G A D A .  15 

tzallia» izentzat daukanean agertzen dituen gozitz ta jostallukeria- 
gatik. Aldeera eman zaio On Juan Ignazio Uranga jaunari «Manda- 
tariya» azalkaitzat duen pollitaren egillea dalako. 

Aita Larramendi-ren eunkidako sariya eraman du On Domingo 
Agirre jaunak, euskaldun illezkor arren bizitzaren gañean guztiz 
ederki pensatu ta izkribatua, «Berri labur bat» berak deitzen diola- 
rik, aurkeztu duen lan baliosoa gatik. 

Ill onen 14-ean, goizeko amaiketan, izandu zan, lenez aurretik 
adierazi zan bezela, 15 urtetik berako neska- mutillen euskarazko 
esamiña: beste urtietan baño geiago etorri ziran, denak irakurri eta 
izkribaturik ondo gure izkuntz maitean, eta egiñik gañ-gañeko esa- 
miña Inozenzia Arangoa, Agustin Oa, Bonifazio Echegaray, Pedro 
Usandizaga ta beste batzuek. 

Pintatzalléen indar-neurtzean irabazi dituzte aldeerak On Fran- 
zisko Lopez Alen ta On Federiko Albarez jaunak, Ayala ta Alza-ko 
eleizachoak, beren inguruakiñ, agertzen dituzten lan pollitak gatik. 

Musikalarien indar-neurtzean, On Leonardo Santa Isabel ta On 
Romualdo Gochikoa jaunak izan dira sarituak «Naitasuna» eta «San 
Ignazio-ren Marcha» izendatzen diran moldaera egokiak gatik; eta 
aldeera eman zaio On Norberto Luzuriaga jaunari «Sayo bat» azal- 
kaitzat duen estimagarria egin duelako. 

Oroimengarri ontan berezirik jartzen da Jostiruditar saioak eta 
Itz berriak merezi izan duten erabakia. Lenbiziko gaiean aurkez- 
tutako lanaren egillea da On Franzisko Apaolaza jauna, eta biga- 
rren gaiari dagokionarena On Migel Antonio Iñarra jauna. 

Gañerako sariyak jabegabetuak gelditu dira. 
Au erabaki du, lan guztiak ikusi ondorean, Uri ontako Bilguma 

bereziak. 
Bukatzerakoan, Batzarre onek donkitzen dio oroitz bat euskaldu- 

nen artean beñere aztuko ez dan On Klaudio Otaegi izkribalari erne 
eta garbi, ainbeste urtean leku au bera onratutako aurten ill danari. 

Gu ill ta gero ere ¡Bizi bedi Euskera! 
Donostian, 1890-ko Abenduaren 17-an. 
Bilguma bereziaren izenean: JOSÉ OLANO, Dianagusia.— ANTONIO 

ARZÁC, Goarpelaria. 


